
lll. OUTRAS DISPOSICIONS
CONSELLERIA DE INFRAESTRUTURAS E MOBILIDADE

ORDE do 6 de xullo de 2022 pola que se amplia o crédito existente para a
concesion das axudas previstas na Orde do 15 de decembro de 2021 pola que se
establecen as bases reguladoras para a concesion de axudas para a adquisicion
de vehiculos adaptados a persoas con mobilidade reducida (Eurotaxi), vehiculos
taxi de emisions cero e vehiculos taxi eco, e se convocan para o exercicio 2022,
mediante tramitacion anticipada (codigo de procedemento IF303A).

O dia 28 de decembro de 2021 publicouse no Diario Oficial de Galicia a Orde do 15
de decembro de 2021 pola que se establecen as bases reguladoras para a concesién de
axudas para a adquisicion de vehiculos adaptados a persoas con mobilidade reducida
(Eurotaxi), vehiculos taxi de emisions cero e vehiculos taxi eco e se convocan para o exer-
cicio 2022, mediante tramitacion anticipada (cédigo de procedemento IF303A).

A finalidade da dita orde é favorecer o cumprimento do Real decreto 1554/2007, do 23
de novembro, polo que se regulan as condicions basicas de accesibilidade e non discri-
minacion para o acceso e a utilizacion de modos de transporte para persoas con disca-
pacidade, contribuindo a garantir a mobilidade no transporte publico de toda a cidadania.
Asi mesmo, preténdese fomentar o uso de vehiculos taxi de tipo emisiéns cero e eco co
obxecto de reducir as emisidéns gasosas no trafico de vehiculos.

Na dita orde previase que as subvenciéns que se establezan para as actuaciéns obxec-
to destas axudas contarian cun orzamento de 500.000 euros financiados con cargo a apli-
cacién orzamentaria 09.02.512A.770.0 dos orzamentos xerais da Comunidade Autbnoma
de Galicia para 0 ano 2022.

A axuda por vehiculo para taxi adaptado (Eurotaxi) sera de 10.000 euros; para taxi de
cero emisiéns, de 6.000 euros, e para taxi ECO, de 4.000 euros.

O artigo 5.4 da orde establece que o prazo de presentacion de solicitudes remata o 14
de outubro de 2022, non obstante na actualidade xa se superou amplamente o numero
de solicitudes para as cales existe cobertura orzamentaria suficiente para as lifias de taxi
adaptado (Eurotaxi) e taxi eco, o que permite constatar o interese do sector profesional
pola mellora tanto da accesibilidade nos seus vehiculos, asi como 0 seu compromiso co
ambiente e a reducion das emisidns de gases contaminantes.

O artigo 3.2 da orde establece que a contia total maxima de subvenciéns concedidas en-
tenderase sen prexuizo de ulteriores variacions que se poidan producir como consecuencia
dunha maior disponibilidade orzamentaria, nos termos do artigo 31.2 da Lei 9/2007, do 13
de xufo, de subvencions de Galicia, que prevé, entre outras posibilidades de modificacion
orzamentaria, a da ampliacion de crédito para atender as solicitude que se presenten. Visto
0 numero de solicitudes presentadas, e o beneficio que supora para o conxunto da socie-
dade tanto a incorporacion progresiva de cada vez mais taxis adaptados para o transporte
de persoas con mobilidade reducida, asi como a introducion de vehiculos mais eficientes
en termos de emisidn de gases contaminantes, considérase conveniente realizar unha
ampliacion do crédito destinado a favorecer estes dous obxectivos.

De acordo co exposto e de conformidade coa Lei 9/2007, do 13 de xuio, de subvencions
de Galicia, e o Decreto 11/2009, do 8 de xaneiro, polo que se aproba o seu regulamento,

DISPONO:
Artigo unico. Ampliacién de crédito

Ampliar o importe total do crédito das axudas establecidas na Orde do 15 de decembro
de 2021 pola que se establecen as bases reguladoras para a concesién de axudas para
a adquisicion de vehiculos adaptados a persoas con mobilidade reducida (Eurotaxi), vehi-
culos taxi de emisions cero e vehiculos taxi eco e se convocan para o exercicio 2022, me-
diante tramitacion anticipada (cédigo de procedemento IF303A), Diario Oficial de Galicia
num. 248, do 28 de decembro, por un importe de 400.000 euros con cargo a aplicacién or-
zamentaria 09.02.512A.770.0 dos orzamentos xerais da Comunidade Auténoma de Galicia
para o ano 2022.

Unha vez efectuada esta ampliacién, o importe total destas axudas ascende a
900.000 euros.

O prazo de presentacion de solicitudes continia aberto nos mesmos termos estableci-
dos na orde de convocatoria destas axudas.

Santiago de Compostela, 6 de xullo de 2022

Ethel Maria Vazquez Mourelle
Conselleira de Infraestruturas e Mobilidade

